
第一图书网, tushu007.com
<<宋教仁自述（上下册）>>

图书基本信息

书名：<<宋教仁自述（上下册）>>

13位ISBN编号：9787807093978

10位ISBN编号：7807093978

出版时间：2011-11

出版时间：深圳报业集团出版社

作者：宋教仁　著，文明国　编

页数：480

版权说明：本站所提供下载的PDF图书仅提供预览和简介，请支持正版图书。

更多资源请访问：http://www.tushu007.com

Page 1



第一图书网, tushu007.com
<<宋教仁自述（上下册）>>

内容概要

近代中国百年风云人物全景式精神雕像，零距离触摸一个时代的脉搏与体温，个人的记忆，承载着国
家的历史，用他们自己的话语来把握时代的脉搏！

《宋教仁自述(上下)》是近代著名革命领袖、民主革命的先行者宋教仁先生的日记，透过这本《宋教
仁自述(上下)》，能够进一步了解辛亥革命的起源、进程与历史真相了解早期革命家们矢志不渝、无
私奉献、艰苦卓绝的人生经历。
本书由宋教仁著、文明国编。

作者简介

　　宋教仁，文明国，擅长人物传记类写作。
已参与编撰多部民国时期人物传记类作品。

章节摘录

北风大作，舟未开行。
巳正，登岸游眺，至一处，有演皮影戏者，观良久。
下午，归舟。
大雨，夜止。
    初八日(11月14日)  阴    北风愈大，舟仍未行。
巳正，余登岸，信步而走，循环曲折，牌洲通市几遍。
申初，归舟。
    初九日(11月15日)  晴    辰初，舟发牌洲。
申初，至金口，舟人舣舟俟船关验放；既讫，因北风作，遂泊焉。
余登岸至市上游览一周，市面甚萧条。
少顷，至河干，见有卖拳戏者，市人皆围观。
余亦走近，见为三男子、二妇人、三小孩，所习与吾乡所见者无甚大异。
惟末一次甚有可观：一妇人仰卧桌上，两腿则向上直撑，然后一孩跃登而趺坐于妇人之两足上，口中
则唱戏曲；良久，忽妇人两足齐屈，小孩即跌而下，妇人乃以左足急接孩身向上抛之，小孩再一跃转
而即坐于妇人之左足上，复唱曲良久，始下。
亦奇技也。
酉初，回舟。
    初十日(11月16日)    辰正，舟发沌口。
巳正，至武昌，舟人泊舟鲇鱼套内。
余乃清检行李，雇人携上岸。
遂入城，觅得近文昌门处庆云栈入寓焉。
安放行李毕，乃写一函倩店主送往文普通学堂曾松乔处，函中托为松乔之兄来鄂，速要松乔至栈有事
相商等辞。
既送去，余乃至街上游览。
是日为清太后祝寿之期，满街悬灯结彩，家户皆挂龙旗一只，市上人往来杂踏(沓)，车马之声如鼎方
沸，大有歌舞太平之象云。
良久，至一书店购得《施公案》、《七剑十三侠》小说二册。
午正，回寓。
下午，余正午餐毕未久，忽闻有二人来访，问余姓名。
时余已对店主说己伪姓陶，故店主闻彼二人之问，答云不知。
审诘良久，余闻其声，始知为陈文生、乔、欧阳俊民亦至。
相见之下，未免有情矣！
谈既毕，松乔等皆劝余早行，言此间风潮颇大，科学补习所已闭，武昌梁知府正访查胡经武来历，今
日各营兵皆装束齐整，满街梭巡，城门严查出入，以防华兴会趁机起事云。
余颔之。
申正，松乔等去。
酉正，松乔、罗立中、汪育松等同来，余复以前所言告律中、育松二人，二人亦劝余乘早离此地而已
。
戌初，立中等去，余乃写就致石卿信一封，言余与游得胜等同谋之事，皆系诬枉。
如府、县要追究时，可将此信示知焉云云。
既讫，送至邮局挂号。
戌正，回。
    十一日(11月17日)  晴    辰起，寒甚。
时余所著袷衣甚薄，有不御寒之势，乃往斗级营欲购衣数件。
甫至南楼转角处，忽见一人带(戴)墨镜，著青绿袍，迎面而来。

细视之，则胡经五也。
吾拉其手呼之，彼始审知为余。
是时悲感之情，有不可名状者。
乃相与至黄鹤楼畔茶肆内坐谈。
经五言：“自八月初补习所开学后，九月初，余乃赴长沙本部，而以全权托朱子陶(淘)忙”。
余既起行，甫至湘阴，忽闻船上人言长沙事已全行破坏，余乃中途下船，急回武昌。
而朱子陶(淘)已先时搭轮往上海。
余至时，补习所已闭矣。
余在汉口住数日，黄君庆午、刘君林生乃由此赴上海。
后数日，余亦乘轮赴上海。
诸同志至上海后，又相共立一团体在上海新马路余庆里，颜面日‘启华译书局’。
组织稍定后，余即复回此间。
余前月曾专遣一人送信至常德去，现在正不知如何？
不意适在此相遇也。
”谈既毕，乃相率至一衣店，购马褂一件，与余著之。
途中遇有文普通学堂人素识余者，余知此不可久留，乃与经五约定，余回寓预备今日起行，事毕，即
渡江与伊会于汉口登舟，乃相别而去。
巳正，回寓。
未刻半，罗律中、曾松乔、汪育松、欧阳俊民等均至，促余今日速行，皆为余预备一切。
俊民以衣箱一口及衣物数件与余，并购有点心赠余，律中、松乔、曹德铭、陈文深、胡勋臣、胡静轩
、廖镜泉、汪育松、欧阳吉香等皆醵金赠余。
余欲却之而又不能，几乎忸怩无地矣。
申正，清检毕，乃出城，雇小舟渡江。
律中送至江岸而返；松乔、俊民遂送余至汉口。
时有瑞和轮船于是晚开往上海，俊民已为余购有船票，乃登轮焉。
安置行李讫，乃嘱松乔二人在船稍候，余乃登岸至宝庆码头寻胡经五。
既至，则经五已外出，余乃留一字示之，而急返轮船上。
时已酉正矣。
松乔、俊民乃作别下船而去。
余遂独自一人专候启轮。
坐稍定，忽胡经五至，告余上海一切详情，并托余带信一封。
话犹未竟，而汽笛已鸣，船将开矣，经五遂匆匆而去。
余乃展被燃烛，长卧定神。
少焉，船遂启碇开行。
余在睡乡中，竟不知是夜至何处也。
    十五日(11月21日)  晴    辰正，舟过通州。
午初，至吴淞口。
未初，抵上海，下碇。
船甫定，持单接客者蜂拥而至。
余乃任应一人，乃三洋泾桥永安栈也。
遂以行李交该栈伙，而自登岸，雇一人力车坐之。
申初，至永安栈，坐良久，而行李犹未至。
余乃出街，欲寻新马路余庆里启华书局。
行良久，不得，乃回至永安栈，清检行李。
晚餐讫，复出街欲至新马路，甫至五马路，见一靴店，时余足下鞋已破甚，乃购靴一双，毕，乃询以
新马路在何处？
店主答云：“尚远甚，今晚可不去矣。

”余辞去。
复行良久，终不知路途，乃返。
戌初，回寓。
P9-12

